
ketishni oxiri yamondur, o‘qumoq, o‘qutmoq kerakdur. 
Bolalarga otalardan ilm diniy va ilmi zamonaviy meros 
qolsun. 

Behbudiyning ,,Padarkush” dramasi yuqoridagi 
fikrlarning yorqin dalilidir. Drama boshlanishida dom­
la va ziyolining ,,o‘g‘lingizni o‘qiting‘’ – deb bergan 
maslahatiga loqayd qarab, ularga salbiy munosabatda 
bo‘lgan boy, drama yakunida fojiali tarzda halok bo‘ladi. 
Uning o‘limiga erka, ilmsiz, xuddi otasi kabi johil o‘g‘li 
Toshmurod sababchi bo‘ladi. Ma’rifatsizlik, johillik bir 
oilaning parchalanishiga, otaning o‘limiga, o‘g‘ilning 
padarkush nomini olib, uzoq Sibirga hukm qilinishiga 
sabab bo‘ladi. Behbudiy bir oila misolida butun millat­
ni mana shu fojiadan ogoh etadi.Adabiyotning asl ku­
chi va maqsadi aynan shundan iborat. Asar jamiyat 
taraqqiyoti va kelajagiga xizmat qilsagina uning qiymati 
va bahosi oshib boradi. 

Umuman olganda Mahmudxo‘ja Behbudiy zamo­

nasining ma’rifatli, dunyoqarashi keng, ilg‘or fikrli adib-
laridan bo‘lgan. U zamona taqdirini oldindan ko‘ra bil­
gan, ya’ni millat imli, ziyoli bo‘lsagina mamlakat obod 
va farovon bo‘lishini anglagan va buni adabiyot vosi­
tasida xalqqa yetkazishga uringan va bunga erishgan. 
Behbudiyning: “Muhtaram yoshlar! Zamon siznikidur, 
qarilar zamoni o‘tgan. Siz kiromg‘a bobasirat bo‘lub, 
o‘n daf’a o‘lchab, bir daf’a kesingiz”,- [4:2] jumlalari av­
lodlarga uning so‘nggi so‘zi – vasiyati bo‘lib qoldi. Biz 
bo‘lajak pedagoglar Mahmudxo‘ja Behbudiy ijodi, faoli­
yatini avvalo o‘zimiz batafsil va tahliliy o‘rganishimiz 
va buni o‘quvchilar ongiga yetkazib berishimiz zarur. 
Chunki Behbudiy singari ma’rifatparvar ajdodimiz faoli­
yati va ijodi bilan tanishish yosh avlod qalbida vatan­
parvarlik va milliy g‘urur hislarini junbushga keltirib, 
kelajakka olg‘a intilishga, mamlakatimiz taraqqiyotiga 
o‘z hissasini qo‘sha oladigan mustaqil fikrli shaxs bo‘lib 
yetishishlarida benihoya ahamiyatlidir.

Foydalanilgan adabiyotlar:
1. Mahmudxo‘ja Behbudiy Tanlangan asarlar II jild Toshkent, Akademnashr, 2021-yil [1,233]
2. Z.Abdirashidov ,,Mahmudxo‘ja Behbudiy” (Jadidlar to‘plami) Yoshlar nashriyot uyi, Toshkent– 2022 [3,73; 

4,141]
3. Mahmudxo‘ja Behbudiy ,,Millatlar qanday taraqqiy etarlar?” maqolasi ,,Samarqand” gazetasi 1913-yil 30-iyul
4. www.ziyonet.uz

Davlatimiz tomonidan 2023yil-insonga e’tibor va 
sifatli ta’lim yili deb bejiz belgilanmadi. Chunki inson­
lar ulug’ mavjudot, har qanday hurmat va qadrga ega. 
Sifatli ta’lim berilgandagina yosh kelajak avlodimiz 
ma’rifatli va yuksak ma’naviyatli insonlar bo’lib yeti­
shadi. Muhtaram Prezidentimiz Sh.Mirziyoyev “Yangi 
O’zbekiston taraqqiyot strategiyasi” asarida “Davlat-
inson uchun”, “inson- jamiyat-davlat tamoyillari asosida 
tashkil etilishi darkor”1, “Hech kimni e’tibordan chetda 
qoldirmaslik2” tamoyili asosida insonlarni e’zozlash ke-
rakligi haqida gapirganlar. Millatimizning shuhrati olam­
ga taralmoqda. Shuningdek, olimlarimiz ilm-fan taraqqi­
yotiga juda katta  hissa qo’shayotganlari, yurtimizda 
“Yangi O’zbekiston - uchinchi Renessans sari” degan 
shior ilgari surilayotgani bejiz emasligi aytilgan.

Albatta, o’zbek olimlari ham dunyo ilm-faniga juda 
katta ishlarni amalga oshirib o’zlarining hissalarini 
qo’shib kelmoqdalar. Bizning yurtimizda har doim olim­

ALISHER NAVOIY OLIMLAR HAQIDA

Tojixon SABITOVA,
CHDPU Gumanitar fanlar fakulteti

O’zbek adabiyotshunosligi kafedrasi dotsenti,
filologiya fanlari nomzodi

lar e’zozlangan, ularning ilmdagi muvaffaqiyatlari qa­
drlangan. Xo’sh, inson kim? Insonning bu dunyodagi 
vazifa va burchlari nimalardan iborat?

Biz bu savollarga javobni ulug’ shoir va mutafakkir 
Alisher Navoiy asarlaridan olishimiz mumkin. Chunki 
alloma o’z asarlarida ma’naviy poklik, xalqparvarlik va 
ma’rifatparvarlikni kuylab, o’z avlodlariga katta ada biy-
falsafiy va ilmiy me’ros qoldirdi. Buyuk Navoiy hayoti 
va ijodini o’rganish, uning ijodiga merosxo’r millat vakili 
sifatida asarlaridagi badiiylikni, san’atlarni, g’oyasini, 
falsafasini, asarlar tahlilini bilishga intilish har bir o’zbek 
farzandining muqaddas burchi sanaladi. Inson aqliy 
faoliyatining kashfiyoti hisoblangan kitob bilan do’st 
bo’lmagan odam ma’naviy qashshoq bo’ladi. Shunday 
ekan, o’zbek millatining ma’naviy dunyosi, so’z mul-
kining sultoni Alisher Navoiy ijodi bilan uzviy bog’liqdir.

Ulug’ shoir va mutafakkir Alisher Navoiy o’z asarla-
rida ma’naviy poklik, xalqparvarlik va ma’rifatparvarlik­

ni kuylab, o’z avlodlariga katta adabiy-falsafiy va ilmiy 
meros qoldirdi. Navoiyning jamiyat taraqqiyoti, shaxs 
kamoloti bilan bog’liq fikr va mulohazalari qadim fay­
lasuflari g’oyalari bilan hamohangdir. Navoiy ijodining 
bosh xususiyatlaridan biri, so’zsiz, kishilar o’rtasida­
gi mehr-muhabbat, o’zaro hurmat, bag’rikenglik va 
ezgulik ning markaziy o’rniga qo’yilishidir.

Insonning insonligi kundalik oddiy hayoti-harakatdan 
boshlanadi. Har bir odam bu dunyoga inson bo’lib kel­
ganimizdan faxrlanishimiz, bu buyuk nomga munosiblik 
maqomini yuqori tutishimiz lozim. Buning uchun esa 
juda ko’p o’qishimiz, uqishimiz kerak, albatta Alisher 
Navoiy asarlarini, chunki shoirning she’rlariyu doston­
lari bizni ona diyorimizga sadoqat ruhida tarbiyalaydi. 
Insonning eng go’zal va oliy fazilatlarini namoyon qiladi. 

Alisher Navoiy hayoti davomida otasi va onasidan 
o’rgangan turkiy tilni (bugungi o’zbek tilini) himoya qil­
di. Bu tilni qanchalar buyukligini ko’rsata oldi. Dunyoda 
olti mingga yaqin til bo’lsa, ularning har biri o’sha mil­
lat vakillarining ajdodlaridan qolgan qadriyati-madaniy 
merosi hisoblanadi. Alisher Navoiy bobomiz butun ijo­
di davomida ona tilimiz ravnaqi uchun kurashdi va bu 
mushkul vazifani eng yuksak darajada ado eta oldi. 

Badiiy adabiyot g’oyaviy targ’ibotning eng kuchli vo­
sitasi bo’lib, bu borada olimlarning nufuzi va harakati 
asosiy o’rin tutadi. Albatta, zahmatkash olimlarning 
“igna bilan quduq qazishdek” mehnatlari borasidagina 
butun jahonga millatimizni ko’rsata oladigan asarlari­
mizni targ’ib qila olamiz.

Ulug’ mutafakkir Alisher Navoiyning doston va 
g’azallarida aks etgan ilmiy-badiiy, diniy-falsafiy tafak­
kuri shu qadar kengki, ba’zi baytlar sharhi o’quvchidan 
nihoyatda chuqur bilimga ega bo’lishni taqozo etadi. 
Uning doston va gʼazallarida aks etgan ilmiy-badiiy, 
diniy-falsafiy tafakkuri shu qadar kengki, baʼzi baytlar 
sharhi oʼquvchidan nihoyatda keng bilimga ega boʼlish­
ni taqozo etadi. 

Alisher Navoiy inson va olam, borliq falsafasini tu-
shuntirishda tasavvuf ta’limotidan keng foydalangan. 
Navoiy o’z oldiga buyuk vazifa - insonni tarbiyalash 
vazifasini qo’ygan. Bu uning jamiyatni tarbiyalash vazi­
fasiga global yondashuvdir. Shu yo’lda avvalo o’zi ibrat 
bo’ldi va boshqalarni ham bunga chaqirdi. 

Shuningdek insonning, ya’ni olimning zimmasidagi 
bosh vazifa ilohiy ne’mat bo’lgan ona zaminni obod qi-
lish, yuksak darajadagi ezgulikni asrab, mehnati, izla­

nishi va tafakkuri bilan,aqlan, ma’nan yurtiga foyda 
keltirib yosh barkamol avlodni komil inson darajasida 
tarbiyalashi muhimdir. Alisher Navoiy o’z asarlari­
da insonlarni tafakkur qilishga,ilm orttirishga, yuksak 
ma’naviy - axloqiy mavqelarni egallashga chaqira­
di. Tafakkur qilish insonda o’z vujudining mukammal 
yaratilganidan ta’sirlanish, borliqning mo’jizaviy suratda 
mutanosibligidan, hayotiy jarayonlarning mustahkam 
qonuniyatlariga ega ekanligidan hayratlanishda bosh­
lanadi. Hayrat insonni, ya’ni olimni ilmini chuqurlashtir­
ishga turtki bo’ladi. Zero ilmda yuksalish donishmand-
likka olib keladi. Donishmandlik fozillik, ya’ni yuksak 
ma’naviyatni ta’minlaydi. Ilm o’rganish va uni yuksalti­
rish kamolot sari intilishning asosiy vositasidir. Navoiy 
asarlarida bular juda yorqin ifodalangan bo’lib, yosh 
avlod tarbiyasida katta ahamiyatga egadir. 

Buyuk mutafakkir shoir “Hayrat ul-abror” asarida 
insonning baht-saodati uchun, olimlarning kamoloti 
uchun juda yaxshi fikrlarni bayon etgan. Johillarni esa 
qoralagan.

Shoirning “Hayrat ul-abror” asaridagi:
Odamiy ersang demagil odami,

Oniki yo’q xalq g’amidin g’ami,- bayti Navoiyning 
butun faoliyati, ijodiyoti uchun yetakchi bir shior bo’lib 
qoladi. Navoiy insonni sevadi, uning haq- huquqlarini 
himoya qiladi va baxt - saodati uchun kurashadi. U sev­
gan inson har xil millatlardan musaffo, fozil va komildir. 
U mehnatkash ijodkor, o’z kasb - korini, lavozimini mu­
kammal egallagan, mehnati va zakovati, faoliyati va in­
tilishlari bilan o’ziga ham, o’zgalarga ham manfaat yet-
kazuvchi insondir. Tengi yo’q Sahiy Hotami Toyni o’z 
halol mehnati va qanoati bilan tong qoldirgan mo’ysafid 
chol, bilimi va zakovati bilan Xorazm shohini lol etgan 
olim Faxriddin Roziy va boshqalar shular jumlasidan­
dir. Navoiy barchaning shunday inson va olim bo’lishini 
istaydi.

Ilm va ilm-fan ahliga  yuksak baho berib, insonlarni 
ilm olishga, olimlarni izzat-hurmat qilishga, mehnatlarini 
qadrlashga chaqiradi. 

Xulosa qilib shuni aytish mumkinki, har doim, qay-
si jamiyatda  olimlar xalqqa, vataniga yordam bersa 
yurtning, jamiyatning poydeviri mustahkam, kelajagi 
porloq va insonlari tarbiyali, salohiyatli bo’ladi. Alisher 
Navoiy o’z davridagi insonlarning ana shunday bo’lishi­
ni xohlagan edi.

1. Mirziyoyev Sh. Yangi O’zbekiston taraqqiyot strategiyasi, 2022, 59-61 b
2. Mirziyoyev Sh. Yangi O’zbekiston taraqqiyot strategiyasi, 2022, 25  b


